
১২
হাস্য-কৌতুক




জমিদার বাবুর প্রবেশ




 জমি।  এই যে, চতুভুর্জ এতকাল কলকাতায় বসে কি করলে বাপু?

 চতু।  আজ্ঞে এনে দিয়ে আস্চি।

 জমি।  কি বল্লে? মেয়ে দিয়ে এসেছ? কাকে দিয়ে এসেছ?

 চতু।  তা নয়—বি-এ দিয়ে—

 জমি।  মেয়ের বিয়ে দিয়েছ? তা আমরা কিছুই জানতে পারলেম না?

 চতু।  বিয়ে নয়—বি-এ—

 জমি।  তবেই হল। তােমরা সহরে বল বি-এ, আমরা পাড়াগাঁয়ে বলি বিয়ে। সে কথা যাক্। এ বেড়ালটি তােফা দেখ্তে।

 চতু।  আপনার ভ্রম হয়েছে; আমার—

 জমি।  ভ্রম কিসের—এমন বেড়াল তুমি এ জেলার মধ্যে খুঁজে বের কর দেখি!

 চতু।  আজ্ঞে না, বেড়ালের কথা হচ্ছে না—

 জমি।  বেড়ালের কথাইত হচ্ছে—আমি বল্চি এমন বেড়াল মেলে না।

 চতু।  (স্বগত) আ খেলে যা!

 জমি।  বিকেলের দিকে বেড়ালটি সঙ্গে ক’রে আমাদের ওদিকে একবার যেও। ছেলেরা দেখে ভারি খুসি হবে।

 চতু।  তা হবে বৈ কি—ছেলেরা অনেক দিন আমাকে দেখে নি।

 জমি।  হাঁ—তা ত বটেই—কিন্তু আমি বল্চি, তুমি যদি যেতে না পার ত বেড়ালটি বেণীর হাত দিয়ে পাঠিয়ে দিও—ছেলেদের দেখাব।


(প্রস্থান)

		 এই পাতা শেষ সম্পাদিত হয়েছে ০৩:৫৯টার সময়, ৮ জুন ২০২২ তারিখে।

